
PROTOCOLO PARA A REALIZACIÓN DAS GARDAS 

 

• As gardas realizaranse dentro da aula, comunicándolle ao alumnado as tarefas que 

previamente o profesorado ausente deixou. Se o alumnado se atopa na aula de 

informática, na aula de música, na aula de plástica, no pavillón ou nalgún laboratorio, 

e a súa aula de referencia está ocupada utilizarase o salón de actos para realizar 

dita garda e de non ser posible solicitarase unha aula baleira en conserxería. Agás 

cando o profesorado ausente deixe tarefas que precisen realizarse nas aulas antes 

mencionadas, nese caso solicitarase en conserxería a chave para acompañar ao 

alumnado nas devanditas aulas. 

De non deixar traballo o profesorado ausente, por un imprevisto, o alumnado debe 

dedicar o tempo ao estudo desa materia ou doutras. 

• As horas de garda son horas lectivas e non poden utilizarse para realizar actividades 

lúdicas. Evitarase saír ao exterior. 

• Cando sexa preciso, solicitarase a intervención dun membro do equipo directivo que 

estea de garda.  

• O profesorado de garda anotará as faltas do alumnado  na folla de rexistro que está 

na sala do profesorado. Ao rematar a sesión depositaranse na bandexa que 

corresponde a persoa titora do grupo, para o seu traslado a XADE.  

• En ausencia do profesorado e previo aviso do mesmo, o alumnado de bacharelato 

poderá, coa correspondente autorización familiar e co permiso do profesorado de 

garda, abandonar o centro a última hora ou entrar á 2ª sesión. No caso de que non 

teñan constancia desa ausencia e teñan tarefas que realizar deberán permanecer 

dentro da aula. 

• As ausencias programadas débense comunicar previamente en Xefatura de Estudos. 

É obrigatorio apuntarse no libro de gardas (Sala de Profesorado), incluídas as horas 

de garda, xefatura de departamento, atención a pais/nais,... e deixar tarefas 

propostas para traballar co alumnado. 

No caso de que a ausencia se deba a un imprevisto, o profesorado debe comunicar 

ao centro a súa ausencia para poder anotalo no libro de gardas, e no seu defecto 

será o profesorado de garda quen anote as persoas ausentes.  

• Durante o tempo de lecer o alumnado non poderá permanecer nas aulas, nin nos 

corredores da primeira e segunda planta do edificio principal, nin na primeira planta 

do edificio de ampliación. Usaranse exclusivamente os baños da planta baixa en 

calquera dos dous edificios.  

• O alumnado da ESO non poderá abandonar o recinto escolar durante toda a xornada 

lectiva.  

• No caso de non ausentarse ningún docente, o profesorado de garda deberá 

permanecer na sala do profesorado. 

• O profesorado de garda da última sesión encargarase de apagar os ordenadores e 

as luces da sala de profesorado. 

• Recordamos que todo o profesorado, dende o momento que entra no recinto 

educativo, é profesorado de garda e debe colaborar no cumprimento das normas 

de organización, funcionamento e convivencia do centro. 


